
Ullukinnerup ullup affaa sulinngiffiusalernissaa siunertaralugu Naalakkersuisut 

qulaajaanissaannik peqquneqarnissaannik Inatsisartut aaliangiiffigisassaattut 

siunnersuut. Qulaajaaneq periarfissanik assigiinngitsunik qanoq iliornikkut 

ullukinnerup ullup affaanik sulinngiffiulersinneqarsinnaaneranik qanorlu 

aningaasatigut kinguneqarsinnaaneranik imaqassaaq. Qulaajaaneq UPA 2025-mi 

saqqummiunneqassaaq. 

Inatsisartunut ilaasortap Peter Olsen, Inuit Ataqatigiinneersup saqqummiussaa 

 

pillugu 

  

Kultureqarnermut, Ilinniartitaanermut, Ilisimatusarnermut Ilageeqarnermullu 

Ataatsimiititaliap 

 

siunnersuutip aappassaaneerneqarneranut 

TAPILIUSSATUT ISUMALIUTISSIISSUTAA 

 

Ataatsimiititaliap suliarinninnermini ilaasortarai: 

 

Inatsisartunut ilaasortaq Najaaraq Møller, Siumut, siulittaasoq 

Inatsisartunut ilaasortaq Knud Mathiassen, Naleraq, siulittaasup tullia 

Inatsisartunut ilaasortaq Dines Mikaelsen, Siumut  

Inatsisartunut ilaasortaq Peter Olsen, Inuit Ataqatigiit 

Inatsisartunut ilaasortaq Edvard Nielsen Aronsen, Inuit Ataqatigiit 

 

UPA2024-mi ulloq 7. maj aappassaaneerinninnerup kingorna ataatsimiititaliap kissaataa 

malillugu immikkoortoq ataatsimiititaliamut suliassanngorteqqinneqarpoq.   

 
 
Siunnersuutip Inatsisartuni aappassaaneerneqarnera  

Naalakkersuisup akissuteqaataani oqaaseqaatit peqqutigalugit siunnersuutip 

ataatsimiititaliamut suliassanngorteqqinneqarnissaa Kultureqarnermut, Ilinniartitaanermut, 

Ilisimatusarnermut Ilageeqarnermullu Ataatsimiititaliamit kissaatigineqarpoq. 

  

 
Ataatsimiititaliap siunnersuummik suliarinninnera 

Apeqqut tulliuttutigut allaqqasoq Naalakkersuisunit akineqarnissaa ataatsimiititaliami 

amerlanerussuteqartut kissaatigaat: 

 

Sulisitsisut sulisartullu kattuffiisa ullukinneq ullup affaa imaluunniit ulloq tamaat 

sulinngiffiusalernissaa akerlerippassuk aammalu sulinngiffimmik ullormik allamik 

paarlaassaqarusussanngippata, taava Naalakkersuisut qanoq iliuuseqarniarpat? 

 



 

13.05.24 UPA2024/57 

 

2 

____________ 

UPA2024/57 

J.nr.: 01.39.01.03-00272 

J.nr.: 01.25.01/24UPA-LABU-0057 

 

Ataatsimiititaliap inassuteqaatai 

 

• Ataatsimiititaliami amerlanerussuteqartut Inuit Ataqatigiinneersut aamma 
Siumumeersut allannguutissatut siunnersuummik saqqummiussipput tamannalu 
akuerisassanngortillugu: 

 

Ullup affaa sulinngiffiusartup imaluunniit ulloq tamaat sulinngiffiusup allap 

nuunneratigut ullukinnermi ullup affaa imaluunniit ulloq ilivitsoq 

sulinngiffeqartalernissamut periarfissap eqqartorneqarnissaa siunertaralugu 

pisortani namminersortunilu isumaqatiginninniarsinnaatitaasut attaviginissaannut 

Naalakkersuisut peqquneqarnissaat pillugu Inatsisartut aalajangiiffigisassaattut 

siunnersuut. 

 

 

Taama oqaaseqarluni isumaliutissiissummilu allassimasunut paasinnilluni ataatsimiititaliap 

siunnersuut aappassaaniigassanngortippaa. 

